
O‘ZBEKISTON SHAROITIDA AGILE DAVLAT 
BOSHQARUVINING KELAJAK ISTIQBOLLARI

Sayfiyev Jasur Ravshanovich
Davlat siyosati va boshqaruvi akademiyasi Phd doktoranti

Nurafshon shahar Davlat soliq inspeksiyasi boshligʻi

Annotatsiya: So‘nggi yillarda dunyo miqyosida davlat boshqaruvini modernizatsiya qilish, uning samaradorligi va 
fuqarolarga xizmat ko‘rsatish sifatini oshirish masalalari eng muhim vazifalardan biri sifatida qaralmoqda. Shu jarayonda 
davlat boshqaruvida innovatsion yondashuvlar, xususan, Agile metodologiyasi muhim rol o‘ynamoqda. Dastlab biznes 
va axborot texnologiyalari sohalarida keng qo‘llanilgan ushbu metodologiya, bugungi kunda davlat xizmatlari tizimiga 
ham jadal kirib kelmoqda. Agile falsafasi boshqaruvda moslashuvchanlik, tezkorlik, shaffoflik, jamoaviylik va fuqarolar 
ehtiyojiga yo‘naltirilganlik tamoyillariga asoslanadi. Bu esa davlat organlari faoliyatini yanada samarali tashkil etish va 
fuqarolar uchun qulay xizmatlarni taqdim etishda muhim omil hisoblanadi.

O‘zbekiston mustaqillikka erishgandan buyon davlat boshqaruvini yangilash va zamonaviylashtirish borasida izchil 
islohotlarni amalga oshirib kelmoqda. Xususan, so‘nggi yillarda qabul qilingan “Raqamli O‘zbekiston – 2030” strategiyasi, 
elektron hukumat tizimining rivojlantirilishi, davlat xizmatlarining onlayn shaklda keng joriy etilishi va ochiq ma’lumotlar 
platformasining kengayishi Agile yondashuvlarini tatbiq etish uchun keng imkoniyatlar yaratmoqda. Shu nuqtayi nazardan, 
mazkur maqolada O‘zbekiston sharoitida Agile davlat boshqaruvining kelajak istiqbollari ilmiy jihatdan tahlil qilinadi.

Kalit so‘zlar: Agile, davlat boshqaruvi, innovatsion yondashuv, raqamlashtirish, samaradorlik, O‘zbekiston.

Abstract: In recent years, the modernization of public administration, increasing its efficiency, and improving the quality 
of services provided to citizens have been considered among the most important tasks worldwide. In this process, 
innovative approaches in public administration, in particular, the Agile methodology, play a significant role. Initially widely 
used in business and information technology sectors, this methodology is now rapidly penetrating the system of public 
services. The philosophy of Agile is based on the principles of flexibility, speed, transparency, teamwork, and citizen-
oriented service delivery. This serves as an important factor in organizing the activities of state bodies more effectively 
and providing citizens with more convenient services.

Since gaining independence, Uzbekistan has been consistently implementing reforms aimed at renewing and modernizing 
public administration. In particular, the adoption of the “Digital Uzbekistan – 2030” strategy, the development of the 
e-government system, the widespread introduction of online public services, and the expansion of the open data platform 
have created broad opportunities for the implementation of Agile approaches. From this perspective, this article provides 
a scientific analysis of the future prospects of Agile public administration in Uzbekistan.

Keywords: Agile, public administration, innovative approach, digitalization, efficiency, Uzbekistan.

Аннотация: В последние годы во всем мире модернизация государственного управления, повышение его 
эффективности и качества предоставления услуг гражданам рассматриваются как одни из важнейших задач. 
В этом процессе важную роль играют инновационные подходы в государственном управлении, в частности 
методология Agile. Изначально широко применявшаяся в бизнесе и сфере информационных технологий, данная 
методология сегодня активно внедряется и в систему государственных услуг. Философия Agile основывается на 
принципах гибкости, оперативности, прозрачности, командной работы и ориентации на потребности граждан. 
Это является важным фактором в более эффективной организации деятельности государственных органов и 
предоставлении гражданам удобных услуг.

С момента обретения независимости Узбекистан последовательно реализует реформы, направленные на 
обновление и модернизацию государственного управления. В частности, принятие стратегии «Цифровой 
Узбекистан – 2030», развитие системы электронного правительства, широкое внедрение онлайн-госуслуг и 
расширение платформы открытых данных создают широкие возможности для применения подходов Agile. С 
этой точки зрения в данной статье проводится научный анализ перспектив Agile-государственного управления в 
условиях Узбекистана.

Ключевые слова: Agile, государственное управление, инновационный подход, цифровизация, эффективность, 
Узбекистан.

K I R I S H
Bugungi globallashuv davrida davlat boshqaruvi tizimining samaradorligi mamlakatlarning iqtisodiy, 

siyosiy va ijtimoiy rivojlanishida hal qiluvchi ahamiyat kasb etmoqda. An’anaviy boshqaruv modellari 
asosan byurokratiya, murakkab hujjatlashtirish va qarorlarni uzoq muddatli muhokama qilishga asoslangan 
bo‘lib, ularning natijalari ko‘p hollarda jamiyatning tezkor ehtiyojlariga mos kelmaydi. Shu bois zamonaviy 
dunyoda davlat boshqaruvida yangi, moslashuvchan va samarador yondashuvlar talab qilinmoqda. Shunday 
metodologiyalardan biri bu – Agile yondashuvi bo‘lib, u so‘nggi yillarda nafaqat biznes va IT sohasi, balki davlat 
boshqaruvi jarayonlarida ham keng qo‘llanila boshladi [3].

Agile – bu nafaqat boshqaruv texnologiyasi, balki jarayonlarni tashkil etish falsafasi hamdir. Uning 
asosiy tamoyillari — moslashuvchanlik, tezkor qaror qabul qilish, jamoaviy hamkorlik, innovatsion fikrlash va 
fuqarolarga yo‘naltirilganlikdan iborat. Ushbu yondashuv davlat xizmatlarini samarali tashkil etishda, islohotlarni 
bosqichma-bosqich tatbiq etishda, shuningdek, aholining davlat institutlariga bo‘lgan ishonchini oshirishda 
katta imkoniyatlar yaratadi [4].

O‘zbekistonda oxirgi yillarda davlat boshqaruvini modernizatsiya qilish, raqamli texnologiyalarni keng 
joriy etish va fuqarolarga qulay xizmatlar ko‘rsatishni yo‘lga qo‘yish borasida muhim qadamlar tashlanmoqda. 
Jumladan, O‘zbekiston Respublikasi Prezidentining 2020-yil 5-oktyabrdagi “Raqamli Oʻzbekiston — 2030” 
strategiyasini tasdiqlash va uni samarali amalga oshirish chora-tadbirlari toʻgʻrisida” PF—6079-son1 Farmoni 
doirasida elektron hukumat, davlat xizmatlarini onlayn shaklda taqdim etish, sun’iy intellekt, katta ma’lumotlar 
(big data) va blockchain texnologiyalarini amaliyotga tatbiq etish ishlari olib borilmoqda. Bularning barchasi 
Agile boshqaruvining tamoyillariga yaqin bo‘lib, O‘zbekiston davlat boshqaruvi tizimida yangi imkoniyatlar 
eshigini ochmoqda [5].

Mazkur maqolada O‘zbekiston sharoitida Agile metodologiyasini davlat boshqaruviga tatbiq etishning 
nazariy asoslari, amaliy imkoniyatlari, mavjud muammolari hamda istiqboldagi rivojlanish yo‘nalishlari ilmiy 
tahlil qilinadi.

M A V Z U G A  O I D  A D A B I Y O T L A R  S H A R H I
I.Mergel va hamkasblari[6] maqolasida agile prinsiplari va jamoat boshqaruvida ularni amaliyotga qanday 

tatbiq etish masalasini o‘rganadi. Tadqiqot adabiyot tahlili va bir qator davlat misollarini (case studies) solishtirish 
orqali amalga oshirilgan; e’tibor xizmat dizayni va raqamli loyihalarning interativ usullariga qaratilgan. Muallif 
agile’ni “to‘g‘ridan-to‘g‘ri ko‘chirish” emas, balki mahalliy kontekstga moslashtirish zarurligini ta’kidlaydi. Agile 
kontekstga mos “tarjima” orqali samarali bo‘ladi.

O.Neumann va hamkorlari[7] tadqiqotida Germaniya davlat organlarida agile qabul qilish jarayonlarini 
sifat-tadqiqot usullar bilan (yarimstruktur intervyular) tahlil qiladi. Mualliflar 19 ta tashkilot tajribasini solishtirib, 
agile’ning uch xil tarjima rejimini aniqlaydilar: madaniy konsept, boshqaruv mexanizmi va metodologiya. Ushbu 
tasnif institutlarning identik emasligini va joriy etish mexanizmlari tashkilot tuzilishi va madaniyatiga bog‘liqligini 
namoyon etadi. Ilmiy natija: agile’ning shakllanishi institutiv kontekst bilan belgilanadi.

D.Baxter va boshqalar[8] maqolada katta davlat IT-loyihasida agile joriy etilishidagi institutsional to‘siqlar 
(budjet protseduralari, boshqaruv logikalari, hujjatlashtirish talablari) holat-tahlili asosida o‘rganilgan. Metod 
sifatida intervyu va hujjat tahlili ishlatilgan; tadqiqot agile metodlarini yengib o‘tish uchun kengroq institutsional 
o‘zgarishlar zarurligini ko‘rsatadi. Mualliflar yondashuvni muvaffaqiyatli qilish uchun loyihada hukumat ichki 
mexanizmlarini ham qayta ko‘rib chiqish kerakligini ta’kidlaydi. Institutional mismatch agile muvaffaqiyatini 
bloklaydi.

Y.Hegele[9] o‘z ilmiy ishida kvantitativ yondashuv (so‘rovnoma va logistika regressiyasi) yordamida 
Avstriya, Germaniya va Shveytsariya idoralarida agile qabul qilinishini tahlil qiladi. Ma’lumotlar rahbarlik 
qo‘llab-quvvatlashi va tashqi noaniqlik darajasi qabul ehtimolini oshirishini ko‘rsatadi; shuningdek, kichik 
va moslashuvchan bo‘linmalar agile’ni tezroq qabul qiladi. Tadqiqot ijtimoiy-demografik va institutsional 
o‘zgaruvchilarni ham e’tiborga oladi. Ilmiy natija: yetakchilik va kontekst — qabulning asosiy determinantlari.

J.Sayfiyev[10] maqolasi O‘zbekiston sharoitida agile boshqaruv elementlarini tatbiq etish istiqbollarini 
amaliy tahlil qiladi. Muallif milliy raqamli transformatsiya strategiyasi va Delivery Unit tajribasini tahlil qilib, 
interativ xizmat dizayni, interfunktsional jamoalar va pilot loyihalar orqali bosqichma-bosqich joriy etish 
zarurligini ko‘rsatadi. Ishda institutlararo koordinatsiya, kadr tayyorgarligi va qonuniy moslashuv muhim deb 
topilgan. O‘zbek kontekstida agile bosqichma-bosqich adaptatsiya talab etadi.

1	  https://lex.uz/ru/docs/-5030957

T A D Q I Q O T  M E T O D O L O G I YA S I
Mazkur tadqiqotning metodologik asosini davlat boshqaruvi nazariyalari, innovatsion menejment 

yondashuvlari hamda zamonaviy boshqaruv texnologiyalari tahlili tashkil etadi. Tadqiqotda asosiy e’tibor Agile 
metodologiyasini davlat boshqaruvi tizimiga moslashtirish imkoniyatlarini o‘rganishga qaratildi. Bunda sifatli va 
qisman miqdoriy tahlil usullari uyg‘un holda qo‘llanildi.

Ilmiy-nazariy adabiyotlarni o‘rganish orqali Agile metodologiyasining mohiyati, tamoyillari va jahon 
tajribasida qo‘llanish xususiyatlari o‘rganildi. Shuningdek, ilg‘or mamlakatlarda davlat boshqaruvida qo‘llanilgan 
Agile amaliyotlari taqqoslab tahlil qilindi. Masalan, Buyuk Britaniya, Estoniya, Finlyandiya va Janubiy Koreya 
kabi mamlakatlarda davlat xizmatlarining raqamli transformatsiyasida Agile metodologiyasining qo‘llanish 
tajribasi alohida o‘rganildi [11].

O‘zbekiston sharoitiga mos keladigan jihatlar tahlil qilindi. Bunda mamlakatimizda qabul qilingan strategik 
hujjatlar — O‘zbekiston Respublikasining 2015-yil 9-dekabrdagi “Elektron hukumat to‘g‘risida”gi O‘RQ—395-
son2 qonuni va O‘zbekiston Respublikasi Prezidentining 2020-yil 5-oktyabrdagi “Raqamli Oʻzbekiston — 2030” 
strategiyasini tasdiqlash va uni samarali amalga oshirish chora-tadbirlari toʻgʻrisida” PF—6079-son3 Farmoni, 
davlat xizmatlarini ko‘rsatish sohasidagi islohotlar tahlil qilinib, ularning Agile tamoyillari bilan bog‘liqligi 
ko‘rsatildi.

Tadqiqot sifat jihatdan empirik ma’lumotlarga asoslandi. Davlat xizmatlari ko‘rsatish jarayonidagi mavjud 
muammolar (byurokratik to‘siqlar, xizmatlarning kechikishi, jamoaviy hamkorlikdagi uzilishlar) aniqlanib, ularga 
Agile metodologiyasi qanday yechimlar berishi mumkinligi ilmiy asosda tahlil qilindi. Shu bilan birga, davlat 
xizmatchilari, IT mutaxassislari va fuqarolar orasida o‘tkazilgan suhbatlar hamda mavjud ochiq ma’lumotlardan 
foydalanildi.

Tadqiqot metodlari sifatida quyidagilar qo‘llanildi:
Taqqoslash usuli – xalqaro tajribani O‘zbekiston sharoiti bilan qiyoslash;
Tizimli yondashuv – davlat boshqaruvi jarayonini kompleks holda ko‘rib chiqish;
Kontent-tahlil – qonunchilik hujjatlari va hukumat qarorlarini tahlil qilish;
Ekspert bahosi – soha mutaxassislari fikrlari asosida tahlil qilish.
Mazkur metodologik yondashuvlar asosida O‘zbekiston sharoitida Agile boshqaruvini tatbiq etish 

imkoniyatlari, muammolari va istiqbollari ilmiy asoslangan holda o‘rganildi [9-11].

TA H L I L  VA  N A T I J A L A R
Tadqiqot natijalari shuni ko‘rsatdiki, O‘zbekiston davlat boshqaruvi tizimida Agile metodologiyasini tatbiq 

etish katta imkoniyatlarga ega. Hozirgi vaqtda mamlakatimizda davlat xizmatlari ko‘rsatish tizimida muhim 
o‘zgarishlar amalga oshirilmoqda, ammo mavjud an’anaviy boshqaruv yondashuvlari hamon ko‘plab to‘siqlarni 
yuzaga keltirmoqda. Masalan, qarorlarni qabul qilishda ortiqcha byurokratiya, jarayonlarning sustligi, davlat 
xizmatchilari o‘rtasida hamkorlikning yetarli darajada samarali emasligi, fuqarolar bilan muloqotda zamonaviy 
texnologiyalarning yetarli darajada qo‘llanilmasligi kuzatilmoqda. Ushbu muammolarni hal qilishda Agile 
metodologiyasining tamoyillari dolzarb ahamiyat kasb etadi [15].

Moslashuvchanlik va tezkorlik tamoyili davlat boshqaruvida samarali natijalar berishi mumkin. 
O‘zbekistonda tez-tez qabul qilinadigan qarorlar, yangi qonun va islohotlar Agile yondashuvi asosida qisqa 
sikllar orqali sinovdan o‘tkazilib, keyinchalik keng ko‘lamda tatbiq etilishi mumkin. Bu yondashuv har qanday 
islohotning amaliy samaradorligini oldindan baholash imkonini beradi.

Fuqarolarga yo‘naltirilgan boshqaruv tamoyili O‘zbekiston sharoitida muhim omillardan biridir. Aholining 
davlat xizmatlariga bo‘lgan ishonchini mustahkamlash uchun xizmatlar tezkor, qulay va shaffof bo‘lishi zarur. 
Agile yondashuvi esa har bir bosqichda fuqarolarning ehtiyojlarini inobatga olish, ularning fikrini jarayonlarga 
jalb etish imkonini beradi. Bu borada elektron hukumat portali va “my.gov.uz” kabi platformalar orqali aholining 
bevosita takliflarini yig‘ish va ularni tahlil qilish muhim natija berishi mumkin [16].

Jamoaviy hamkorlik tamoyili davlat idoralari o‘rtasidagi hamkorlikni kuchaytiradi. Amaldagi boshqaruv 
tizimida idoralararo ma’lumot almashinuvi ba’zan sust kechadi, bu esa xizmatlar sifati va tezkorligiga salbiy 
ta’sir ko‘rsatadi. Agile yondashuvi esa turli idoralarni yagona loyiha jamoasi sifatida birlashtiradi, bu orqali 
masalalar tezkor hal qilinadi.

Innovatsiyalarni tezkor tatbiq etish tamoyili mamlakatimizning “Raqamli O‘zbekiston – 2030” strategiyasi 
bilan uyg‘unlashadi. Sun’iy intellekt, katta ma’lumotlar tahlili va blockchain texnologiyalarini davlat xizmatlariga 
joriy etish Agile yondashuvi yordamida samarali tashkil etilishi mumkin. Chunki Agile kichik tajribaviy loyihalardan 
boshlab, muvaffaqiyatli natijalar asosida kengaytirish imkonini beradi.

2	  https://lex.uz/docs/-2833860
3	  https://lex.uz/ru/docs/-5030957

Shunga qaramay, tadqiqot natijalari shuni ham ko‘rsatdiki, Agile metodologiyasini to‘liq tatbiq etishda qator 
muammolar mavjud. Avvalo, davlat xizmatchilari ushbu metodologiya tamoyillaridan yetarlicha xabardor emas. 
Ularning ko‘pchiligi an’anaviy byurokratik yondashuvga o‘rganib qolgan bo‘lib, yangi boshqaruv falsafasiga 
moslashish jarayoni vaqt talab etadi. Shu bois, davlat xizmatchilarini qayta tayyorlash va malakasini oshirish 
bo‘yicha maxsus dasturlar ishlab chiqish zarur (1-rasm).

1-rasm. Davlat xizmatlari o‘rtacha yetkazib berish vaqtining Agile va an’anaviy boshqaruv modellarida dinamikasi 
(2023Q1–2025Q2).

Bundan tashqari, Agile metodologiyasining samarali tatbiqi uchun qonunchilik asoslari ham 
takomillashtirilishi lozim. Chunki davlat xizmatlari ko‘rsatish jarayonida qat’iy normativ talablar mavjud bo‘lib, 
ular ba’zida moslashuvchan yondashuvlarga to‘sqinlik qiladi. Shu nuqtayi nazardan, huquqiy bazani yangilash, 
Agile tamoyillarini qo‘llab-quvvatlovchi normativ-huquqiy hujjatlarni ishlab chiqish dolzarbdir [17].

Umuman olganda, natijalar shuni ko‘rsatadiki, O‘zbekiston sharoitida Agile davlat boshqaruvini joriy etish 
istiqbollari keng bo‘lib, u davlat xizmatlarini sifat jihatdan yangi bosqichga olib chiqishi mumkin. Muhokama 
jarayonida shuni ta’kidlash joizki, mavjud muammolarni tizimli yondashuv asosida hal etish, xalqaro tajribani 
moslashtirish va milliy xususiyatlarni inobatga olish orqali Agile metodologiyasi davlat boshqaruvining 
samaradorligini keskin oshirishi kutilmoqda (2-rasm).

2-rasm. Fuqarolar qoniqish darajasining Agile va an’anaviy boshqaruv modellarida o‘zgarishi (2023Q1–2025Q2).

X U L O S A  V A  T A K L I F L A R
Tadqiqot natijalari shuni ko‘rsatdiki, O‘zbekiston davlat boshqaruvi tizimida Agile metodologiyasini joriy 

etish istiqbollari yuqori bo‘lib, u davlat xizmatlarini samarali, tezkor va fuqarolarga yo‘naltirilgan holda tashkil 
etishda muhim omil hisoblanadi. Agile yondashuvi orqali davlat idoralarida qarorlar qabul qilish jarayoni 
soddalashadi, fuqarolarning ehtiyojlariga moslashuvchan javob berish imkoniyati ortadi hamda xizmatlar sifati 
sezilarli darajada oshadi.

Shuningdek, O‘zbekistonning “Raqamli O‘zbekiston – 2030” strategiyasi, elektron hukumat tizimini 
rivojlantirish, sun’iy intellekt va boshqa innovatsion texnologiyalarni tatbiq etishga qaratilgan tashabbuslari Agile 
metodologiyasining samarali qo‘llanishi uchun qulay muhit yaratmoqda. Shu bilan birga, xalqaro tajribadan 
kelib chiqqan holda, Agile yondashuvi mamlakatimizda davlat idoralari o‘rtasidagi hamkorlikni kuchaytirishi, 
byurokratik to‘siqlarni kamaytirishi va ochiqlik tamoyilini mustahkamlashi mumkin.

Biroq, tadqiqotda aniqlanganidek, ushbu metodologiyani keng miqyosda tatbiq etish uchun bir qator shart-
sharoitlarni shakllantirish zarur. Avvalo, davlat xizmatchilari uchun maxsus o‘quv dasturlari va treninglar tashkil 
etish, ularni Agile falsafasi va metodologiyasi bo‘yicha muntazam malaka oshirishga yo‘naltirish talab etiladi. 
Shu bilan birga, normativ-huquqiy bazani takomillashtirish, innovatsion loyihalarni kichik bosqichlardan boshlab 
sinovdan o‘tkazish va keyinchalik kengaytirish mexanizmlarini ishlab chiqish dolzarbdir.

Xulosa qilib aytganda, O‘zbekiston sharoitida Agile davlat boshqaruvining joriy etilishi nafaqat boshqaruv 
tizimining samaradorligini oshiradi, balki aholining davlat xizmatlariga bo‘lgan ishonchini mustahkamlaydi, 
mamlakatning global raqamli rivojlanish jarayonlarida raqobatbardoshligini ta’minlaydi. Shunday ekan, 
Agile metodologiyasini ilmiy asoslangan tarzda tatbiq etish davlat boshqaruvining yangi paradigmasini 
shakllantirishda muhim bosqich bo‘lib xizmat qiladi.

